
Jesus wil ons nie braai nie

Byvoorbaat baie dankie vir jou bydrae’s . . .

ABSA Sasolburg; Tjek Rekening

Rekno.:  0520580654

Takkode: 632005

deur Stephan Joubert

Gebedsbulletin
No. 23 van 2026

07 Junie 2026 -Dankie HERE vir elke nuwe dag wat U my 
skenk

-Dankie dat U, U ENIGSTE SEUN 

gestuur het om vir my aan ‘n houtkruis te 
sterf

-Dankie HERE dat ek kan sit, opstaan, loop, 
lag, ruik, hoor, proe & omgee & dankie 
HERE dat U altyd saam met my die pad 
loop!

-Dankie my GOD vir elke gebed wat gebid 
word & vir elke gebed wat U verhoor. 
Dankie dat U ons hand nooit sal los nie. 

- Dankie vir U wondergroot genade…

- HERE, ek het U lief! AMEN

-Bid vir Radiokansel & al die ander radiostasies wat SY Naam groot maak
-Bid vir Vaalpark gemeente se werksaamhede en elkeen wat ook leiding neem in die gemeente
-Bid vir die eredienste; ons lidmate; Onbeperk en ons predikante

Jesus wil ons nie gedurig braai as ons nie draai nie. Hy gebruik nie 
brandende oordeelsvure as bemarkingsmateriaal vir Sy eie boodskap nie. 
Hy nooi ons altyd na Hom toe uit. Hy is immers die Goeie Herder. Hy is die 
Lig vir die wêreld wat ons lewenspad vir altyd wil verlig.

Maak egter geen fout nie: Jesus is nie ons speelmaat nie. Hy is geen 
verstrooide romantikus wat ’n paar tydlose anekdotes oor die liefde hier 
op aarde kwytgeraak het nie. Sulke mense slaan jy nooit aan houtkruise 
vas nie. Jesus is die Lam van God wat sy eie lewe om ons onthalwe 
prysgegee het, maar Hy is ook die Leeu van Juda.

Vra vir Jill, een van die dogtertjies in C. S. Lewis se bekende kinderverhale, 
“The Chronicles of Narnia”. In The Silver Chair lees ons hoe Jill by ’n 
waterstroom aankom waar Aslan, die leeu, lê. Aslan verteenwoordig 
Christus in Lewis se verhale. Aanvanklik is Jill bang om water te drink, veral 
as Aslan vir haar sê hy het al koninkryke verslind.

"I suppose I must go and look for another stream then,” roep Jill benoud 
uit.

“There is no other stream!” antwoord Aslan. Dan gebeur daar ’n mooi 
ding. Dan drink sy water in die nabyheid van die groot Leeu.
Al is Aslan die leeu gevaarlik, wink hy Jill nader, net soos wat Jesus graag 
met ons elkeen doen. Sy nabyheid lei nie tot naakte vrees, wat ons afskrik 
of wegstoot nie. Hy dreig ons nie met vuur en swael tot geloof nie. Sy 
grootheid en grootsheid begelei ons tot eerbied en  verwondering. In die 
nabyheid van Jesus, die Leeu en die Lam, vind ons skuiling en rus.

GEDAGTE VD WEEK

Ons dink met 
deernis aan 

Corrie Behrens 
en familie met 
die afsterwe 
van Charlie 

Behrens. 
Ons innige 

meegevoel gaan 
aan julle uit.

